
Ke nna Murunwa. Ke na le mengwaga ye 
seswai.

Ke nna Mashu. Ke mošemane wa mengwaga 
ye senyane.

2

Ke tlo le botša ka mehuta ya go fapana ya 
go dira dilo tša basetsana le bašemane ba 
baVenda.



Ke nna mosetsana, ge ke dumediša ke re “a!”

Ge o ntumediša ke fetola ka gore “a!”

3

Ke mokgwa wo re bontšhago hlompho ka 
wona.



4

Ke nna mošemane, ge ke dumediša ke re 
“ndaa!”

Ge o ntumediša, le nna ke fetola ka “ndaa!”

Ke dira se go bontšha hlompho, go swana le 
ge Murunwa a hlaloša.



5

Ge re dumediša goba re efa dijo go bagolo, 
re bontšha hlompho.

Basetsana ba inama.

Bašimane ba khunama!

Se se bontšha mekgwa ye mebotse.



6

Yo, ke sesi wa ka o mogolo. O mo khombani, 
e le go komeng ya basadi.

Mma o re ke lefelo leo basetsana ba rutwago 
go itlhokomela le go hlokomela malapa a 
bona ge ba nyetšwe. Ba rutwa gape le go 
apea dijo tša setšo.



7

Yo, ke buti wa ka. O tšwa komeng.

Tate o re komeng ke lefelo leo bašemane 
ba rutwago go ba banna, le go hlokomela 
malapa a bona, tšatši le lengwe.



8

Batho ka moka ba baVenda ba tsebagala ka 
go kgopha ka boloko. Ba kgopha lebato le 
maboto a dintlwana.



9

Bašemane ba binela tsikona. Ba bina ka 
meletlo ya go hlomphega goba go itapološa.

Ke tantshe ya go kgahliša!



10

Basetsana ba binela domba.

Ba bina domba mošate ka matšatši a go 
hlomphega. 

Le yona ke tantshe ya go kgahliša!



11

Basetsana le bašemane ba binela mmino wa 
go swana ka moka. Wona ke tshifase.

Ba binela tantshe ye ba apere minwenda, e 
lego moaparo wa setšo.



12

BaVenda ke batho ba go hlompha ba go ba 
le setšo se se botse.

Ra ikgantšha go ba baVenda!


